 ՀԻՄՆԱՎՈՐՈՒՄ

ՀՀ կառավարության արձանագրային որոշման

1. Ընթացիկ իրավիճակը և իրավական ակտի ընդունման անհրաժեշտությունը 
ՀՀ կառավարության 15.12.2016թ. «Մթնոլորտային օդի պահպանության մասին» ՀՀ օրենքի նախագծի հայեցակարգին հավանություն տալու մասին» N50-3 արձանագրային որոշմամբ հավանության արժանացած հավելվածի համաձայն նախատեսվում է «Մթնոլորտային օդի պահպանության մասին» նոր խմբագրությամբ ՀՀ օրենքի մշակումը։ «Մթնոլորտային օդի պահպանության մասին» ՀՀ օրենքը նպատակահարմար է շարադրել նոր խմբագրությամբ, քանի որ գործող օրենքում պետք է կատարվեն ծավալուն փոփոխություններ և լրացումներ՝ ամրագրելով նոր մոտեցումներ ու հասկացություններ և դրանց համապատասխան խմբագրել որոշ հոդվածներ: Առաջարկվող փոփոխությունների և լրացումների արդյունքում կապահովվի այն իրավական հենքը, որի շնորհիվ մթնոլորտային օդի պահպանության ոլորտի քաղաքականությունն առավել նպատակաուղղված կլինի մթնոլորտային օդի վիճակի իրական բարելավմանը: 
Վերոնշյալ որոշման Հավելվածի 6-րդ կետի 8-րդ ենթակետով որպես նոր խբագրությամբ օրենքի նախագծի կառուցվածքի մաս նախատեսված է «մթնոլորտային օդի պահպանության տնտեսական մեխանիզմ»  գլուխը։

Հայաստանի Հանրապետության կառավարության 2018 թվականի գործունեության ծրագրի կատարումն ապահովող միջոցառումների ծրագրի բնապահպանության ոլորտի ցանկում ներառված է «Մթնոլորտային օդի պահպանության մասին» նոր խմբագրությամբ օրենքի նախագիծը ՀՀ կառավարության քննարկմանը ներկայացնելը» միջոցառումը։

Ելնելով վերոգրյալից ներկա փուլում նպատակահարմար չէ ՀՀ կառավարության  2011 թվականի մայիսի 20-ի նիստի N19 արձանագրության 4-րդ կետով հավանության արժանացած արձանագրային որոշման «11. «Մթնոլորտային օդի պահպանության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի ՀՀ կառավարություն ներկայացում» միջոցառման իրականացումը։
2. Առաջարկվող կարգավորման բնույթը

Արձանագրային որոշման նախագծով առաջարկվում է ուժը կորցրած ճանաչել 2011 թվականի մայիսի 20-ի նիuտի N 19 արձանագրության 4-րդ կետով հավանության արժանացած «Բնապահ​պանա​կան ծրագրերի մշակման և իրականաց​ման հայեցա​կար​գից բխող խնդիրների իրականաց​ման միջոցառումների ծրագրին հավանություն տալու մաuին» արձանագրային որոշման հավելվածում 11-րդ կետը:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
     Նախագիծը մշակվել է ՀՀ բնապահպանության նախարարության կողմից:

4.Ակնկալվող արդյունքը

Նախատեսվում է մթնոլորտային օդի պահպանության բնագավառում տնտեսական խթանման մեխանիզմների կիրառման համար կոնկրետ ընթացակարգերի մշակման և ներդրմանն ուղղված դրույթների մշակման գործընթացն իրականացնել «Մթնոլորտային օդի պահպանության մասին» նոր խմբագրությամբ ՀՀ օրենքի մշակման շրջանակներում ՝ ապահովելով միասնական մոտեցում։
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

Հայաստանի Հանրապետության կառավարության արձանագրային որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Հայաստանի Հանրապետության կառավարության արձանագրային որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների ավելացումներ կամ նվազեցումներ չեն սպասվում: 

